
қазақ тілі мен әдебиет 
Мәселе: Қазіргі таңда мемлекеттік тілді оқытуда оқушылардың білімін, біліктілігін тест тәсілімен тексеру қазіргі кезеңдегі білім беру жүйесінің көкейкесті мәселесі болып отыр. Жаңа идеяларды әр сабақта жан-жақты қолданып, жаңаша оқытудың тиімді жолдарын тауып, жүйелі түрде қолдану – заман талабы. Көп жайларды зерттеп, көңілге түйіп, мәселелер төңірегінде іздену әр ұстаздың міндетіне айналды. Осы мәселені шешу үшін тиімді жолдарды қарастыру қажет.

Өзектілігі: Қазіргі қоғамда өзекті мәселелердің бірі – әлеуметтік, экономикалық өзгермелі жағдайларға өмір сүруге дайын болып қана қоймай, сонымен қатар оны жақсартуға игі ықпал ететін жеке тұлғаны қалыптастыру. Мұндай тұлғаға қойылатын бірінші кезектегі нақты талаптар шығармашылық, жоғары интелектілік, терең білімділік, кәсіби сауаттылық.Осыған байланысты мектеп баланың дамуында негізгі рөл атқарады. Баланың жеке тұлға ретінде жан-жақты дамуы, өзіндік көзқарасының қалыптасуы мен ой өрісінің кеңеюі мектеп қабырғасынан қаланады. 
Мақсат: ҰБТ cынағына оқушыларды жан-жақты дайындау үлкен рөл атқаратындығы айқын. Сондықтан оқу орыс  тілінде жүретін мектептердегі 11-сынып оқушыларының қазақ тілінен  ҰБТ-ға дайындық деңгейін көтеру, тест сұрақтарына дұрыс жауап беру мәселелерін шешу және жоғары нәтижеге жету. 
Міндеттері:

1. Оқушыларды тестпен жұмыс істей білуге үйрету;                                                                  2. Тілдік материалдарды меңгерту.                                                                                                                                 
         Елбасы Н.Ә. Назарбаевтың жыл сайынғы халыққа Жолдауында Қазақ​станның болашақта инновация​лық және индустриялық дамуының негізі – сапалы білім болуы тиіс екендігін баса айтты. Осы орайда, еліміздегі білім беруді дамытудың 2011-2020 жылдарға арналған мем​лекеттік бағдарламасы қабылданды. Аталған құжаттарда еліміздің бола​шақта іргесін қалайтын жастардың білімділігіне, сапалы да саналы тәр​биесіне басты назар аударылған, сондай-ақ, білім беру саласының алдына бірқатар өзекті міндеттер мен мақсаттар қойып отыр.
Мемлекеттік бағдарламада Білім беру сапасын бағалаудың ұлттық жүйесін дамытудың маңыздылығы көрсетілген. Соның бірі – Ұлттық бірыңғай тестілеу рәсімі болып табылады. Алдымызда тұрған сыннан сүрінбей өту – ұстаздар үшін үлкен жауапкершілікті қажет ететін кезең. 
Қазақ тілін өзге ұлт өкілдеріне оқытудың сапасын арттыру мұғалімнің оқыту әдістерін дұрыс таңдауымен  тікелей байланысты.                                                                                                                            Оқыту әдістерін тілді сапалы оқытып үйрету мақсатына сәйкес іріктеуде келесі жайларды ескеру керек деп есептеймін:                                                                                                                                        - материалды біртіндеп, жеңілден қиынға қарай меңгерту,                                                                                       - өтілген грамматикалық материалды игеру деңгейін үнемі тексеріп, бағалап, жетілдіріп отыру,                                                                                                                                                                       - өтілген грамматикалық материалды үнемі қайталау,                                                                     - қателермен жұмыс жүргізіп отыру.                                                                                                                         Демек, оқушылардың білім деңгейі мұғалім тәжірибесі мен оқушылардың ынта-жігерінен тұрады. Әсіресе, қазақ тілінің фонетикалық жүйесін, лексикалық құрамын, грамматикалық құрылысын практикалық жақтан тұжырымды, әрі нақты, түсінікті етіп баяндап, талдап беруде мұғалімнің рөлі өте зор. Өйткені, 2007-2008 оқу жылынан бастап орыс тілді мектептерде қазақ тілі пәні  ҰБТ түрінде қорытынды аттестаттауға енгізілді.                                 Аттесттауды жақсы тапсыру үшін оған сапалы дайындық қажет. Оқушы білімді меңгеріп қана қоймай, оны іс-жүзінде қолдана да алуы керек. Осы себептен ҰБТ-ға оқушыларды дайындауда тиімді әдістер мен тәсілдерді үнемі іріктеп отыру қажет. 

Қазіргі кезеңде өзге ұлт өкілдерін қазақ тілінен  ҰБТ-ға дайындауда ешбір нақты бекітілген әдіс жоқ. Оқушыларды қалай дайындап шығару мұғалімнің шығармашылығына, жаңашылдығына, ізденушілігіне, жауапкершілігіне, жан-жақтылығына, мұғалімнің өз  іс-әрекетін жаңаша құра білуіне байланысты деп ойлаймын. Тест өткізу барысында мұғалім оқушылардың оқу, түсіну дағдыларын дамыта отырып оқушының берілген тақырыпта білім деңгейін анықтап, өзіне ертеңгі жұмысына қорытынды шығара алады. Тест кұрастыруда негізінен өтілген мәтіндер басшылыққа алынады, оған қоса өтілген немесе қайталанған грамматикалық материалдар қоса алынады. 

Мақсаты: Оқу орыс  тілінде жүретін мектептердегі 11-сынып оқушыларының қазақ тілінен  ҰБТ-ға дайындық деңгейін көтеру, тест сұрақтарына дұрыс жауап беру мәселелерін шешу және жоғары нәтижеге жету. 

Міндеттер:                                                                                                                                                                                                                          -  қазақ тілін өзге ұлт балаларына оқытудың сапасын арттыру жолдары мен құралдарын меңгертуге ықпал ету;                                                                                                                                        - оқыту, тестпен жұмыс әдістері;                                                                                                                                       - түлектерді  ҰБТ-ға дайындау;                                                                                                                                    - тілдік материалдарды меңгерту;                                                                                                                                 - елтану материалдарын меңгерту;                                                                                                                             - сөздік қорын жетілдіру;                                                                                                                                      -  тестпен жұмыс жүргізу дағдысын жетілдіру;                                                                                                                                   - 11-сынып түлектерінің қазақ тілінен дайындық деңгейін анықтау. 

11-сынып оқушыларын  ҰБТ-ға дайындау бойынша күтілетін нәтижелер:                                                                - оқушылар тест сұрақтарын түсінеді.                                                                                                                  
